IRE 3: CANAN 1 = CANAIN AN T-SAOGHAIL

Tha Magaidh Nic a’ Ghobhainn ag innse mu chanain an t-saoghail.

Pairt 1

Tha faisg air sia mile canan gam bruidhinn anns an t-saoghal anns an latha an-diugh.

’S e aireamh mor a tha seo a tha a’ sealltainn gu bheil farsaingeachd de dhualchasan agus
doighean-beatha air a’ phlanaid againn. Ach chan eil a’ chuis cho simplidh ri sin. Tha gu leor
de chanain an t-saoghail ann am fior chunnart. Gu dearbh, thathar a’ smaointinn gum basaich
ceithir mile dhiubh ro dheireadh an linn seo. Gu fortanach, chan eil duil gum bi

a’ Ghaidhlig air té den fheadhainn seo a théid a bith. Ged nach eil staid na Gaidhlig cho laidir
’s a bu mhiann leinn, tha i ann an suidheachadh fada nas fhearr na a8’ mhor-chuid de chanain
an t-saoghail.

Pairt 2

Carson a tha an t-uabhas de chanain ann an droch staid? Uill, tha canain mhora an t-saoghail
mar a’ Bheurla, Sionais agus Spainntis air sgaoileadh gu moran aiteachan far nach b’ abhaist
dhaibh a bhith. Tha foghlam agus na meadhanan air feum mor a dheanamh dha na canain
seo. Cha robh moran Beurla, mar eisimpleir, air a bruidhinn air taobh siar na Gaidhealtachd
ceud bliadhna air ais ach tha an da rud seo air buaidh mhor a thoirt air

a’ Ghaidhlig bhon uair sin. Tha seo mar eisimpleir air na tha a’ tachairt air feadh an t-saoghail.
Ann an suidheachaidhean mar seo, bidh meas mor mar as trice air a chur air na canain mora
thad’s a bhios gu ledr a’ déanamh dimeas air na canain bheaga.

Pairt 3

Chanadh cuid nach eil e gu diofar ma bhios canain a’ dol a bith agus nach bu choir dragh

a bhith oirnn. Ach ’s cinnteach gur e call mor a th’ ann nuair a theéid rud sam bith a bith oir,
aon uair ’s gum falbh e, chan fhaighear air ais e. Tha sinn a’ deanamh gach dicheall dion a
chur air beathaichean a tha ann an cunnart oir tha sinn a’ tuigsinn nach bi an saoghal cho
inntinneach no sonraichte as an aonais. Feumar cuimhneachadh gu bheil an aon rud fior

a thaobh canan a theid a bith: gum bi cultar agus doigh-beatha sonraichte a’ falbh leis. Feumar
gach dicheall a dhéanamh gus canain an t-saoghail a dhion.



